
“Azərbaycan Mədəniyyəti – 2040” Azərbaycan Respublikasının 
Mədəniyyət Konsepsiyası”nın təsdiq edilməsi haqqında

$]ərEayFan 5esSXEliNasÕ 3re]idenWinin 6ərənFaPÕ
Azərbaycan Respublikası Konstitusi-

yasının 109-cu maddəsinin 3-cü və 32-ci 
bəndlərini rəhbər tutaraq, Azərbaycan Res-
publikasında milli-mənəvi dəyərlərin qo-
runmasını təmin edən müasir mədəniyyət 
modelinin yaradılması, mədəniyyət sahə-
sində sistemli və dayanıqlı inkişafın təmin 
olunması məqsədilə qərara alıram:

1.  “Azərbaycan Mədəniyyəti – 2040” 
Azərbaycan Respublikasının Mədəniyyət 
Konsepsiyası” (bundan sonra – Konsepsi-
ya) təsdiq edilsin �əlaYə RlXnXr�. 

2.  Azərbaycan Respublikasının Mədə-
niyyət Nazirliyi:

2.1. Konsepsiyada nəzərdə tutulan təd-
birlərin əlaqələndirilməsini həyata keçirsin�

2.2. Konsepsiyada nəzərdə tutulan təd-
birlərin icra vəziyyəti barədə ildə bir dəfə 
Azərbaycan Respublikasının Prezidentinə 
məlumat versin�

2.3. bu Sərəncamdan irəli gələn digər 
məsələləri həll etsin.

3.  Konsepsiyada nəzərdə tutulan təd-
birlərin icrasının monitorinqini və qiymət-

ləndirilməsini Azərbaycan Respublikası 
Mədəniyyət Nazirliyinin sifarişi əsasında 
İqtisadi İslahatların Təhlili və Kommuni-
kasiya Mərkəzi həyata keçirsin.

4.  Azərbaycan Respublikasının Nazir-
lər Kabineti bu Sərəncamdan irəli gələn 
məsələləri həll etsin.

                                                                  
İlKam ƏLİYEV�

A]ərba\Fan 5eVSubliNaVÕnÕn 3re]iGenWi

Bakı şəhəri, 14 yanvar 2026-cı il

“Şuşa Otel-Konqres Mərkəzi Kompleksi”nin idarəetməyə 
verilməsi ilə əlaqədar bəzi məsələlərin tənzimlənməsi haqqında

$]ərEayFan 5esSXEliNasÕ 3re]idenWinin 6ərənFaPÕ
Azərbaycan Respublikası Konstitusi-

yasının 109-cu maddəsinin 32-ci bəndini 
rəhbər tutaraq, “Dövlət müəssisələrinin 
(obyektlərinin) müqavilə əsasında idarəet-
məyə verilməsi haqqında” Azərbaycan 
Respublikası Prezidentinin 1996-cı il 9 
fevral tarixli 437 nömrəli Fərmanına uyğun 
olaraq qərara alıram:

1.  Şuşa şəhərində yerləşən və Azər-
baycan Respublikası İqtisadiyyat Nazirli-
yinin balansında olan “Şuşa Otel-Konqres 
Mərkəzi Kompleksi”nin müqavilə əsasında 
idarəetməyə verilməsi barədə Azərbaycan 
Respublikası Nazirlər Kabinetinin təklifi 

qəbul edilsin. 
2.  Azərbaycan Respublikasının Nazir-

lər Kabineti: 
2.1. Azərbaycan Respublikası Pre-

zidentinin 1996-cı il 9 fevral tarixli 437 
nömrəli Fərmanı ilə təsdiq edilmiş “Dövlət 
müəssisələrinin (obyektlərinin) müqavilə 
əsasında idarəetməyə verilməsi haqqında 
Əsasnamə”nin tələbləri nəzərə alınmaqla, 
“Şuşa Otel-Konqres Mərkəzi Kompleksi”-
nin idarəetməyə verilməsi ilə bağlı müqa-
vilənin Azərbaycan Respublikasının İqtisa-
diyyat Nazirliyi tərəfindən bağlanılmasını 
iki ay müddətində təmin etsin�

2.2. bu Sərəncamın 2.1-ci bəndində 
nəzərdə tutulmuş müqavilə bağlanıldıqdan 
sonra onu təsdiq etsin� 

2.3. bu Sərəncamdan irəli gələn digər 
məsələləri həll etsin.

3. Azərbaycan Respublikasının İqtisa-
diyyat Nazirliyi bu Sərəncamdan irəli gələn 
məsələlərin həlli üçün zəruri tədbirlər gör-
sün. 

İlKam ƏLİYEV�
A]ərba\Fan 5eVSubliNaVÕnÕn 3re]iGenWi

Bakı şəhəri, 14 yanvar 2026-cı il

³$]ərEayFan PədəniyyəWi ± ����´� 0illi NiPliyin sWraWeMi yRl [əriWəsi

Qılıncdan ulu qüvvət – mədəniyyət!

3rezident İlham Əliyevin 14 yanvar 2026-cı il tarixli sərəncamı ilə təs-
diq edilən “Azərbaycan mədəniyyəti – 2040” Azərbaycan Respublikasının 
Mədəniyyət Konsepsiyası” müasir dövrdə ölkəmizin dinamik inkişaf yo-
lunda mədəniyyət amilini strateji müstəvidə diqqətə çatdıran tarixi önəmli 
sənəddir. Bu konsepsiya  mədəniyyət sahəsinin inkişafını hədəÀəyən stra-
teji proqram olmaqla bərabər, həm də dövlət suverenliyinin, milli kimliyin 
və azərbaycançılıq ideologiyasının mədəni əsaslar üzərində möhkəmləndi-
rilməsinə xidmət edən uzunmüddətli yol xəritəsidir.

Qeyd edək ki, müasir dünyada mədə-
niyyət təkcə  irs və ənənələrin qorunması 
ilə məhdudlaşmır. O, cəmiyyətlərin daxili 
dayanıqlılığını və xalqların qlobal rəqabət-
də mövqeyini müəyyən edən əsas amillər-
dən biri kimi diqqət çəkir. Bu baxımdan 
“Azərbaycan mədəniyyəti – 2040” Konsep-
siyası regional və qlobal çağırışlar fonunda 
mədəniyyəti milli inkişafın aparıcı sütunla-
rından biri olaraq təsdiq edir.

Azərbaycan Respublikasının ərazi bü-
tövlüyünün və dövlət suverenliyinin tam 
bərpası ölkənin siyasi, iqtisadi və sosial 
həyatında olduğu kimi, mədəniyyət si-
yasətində də keyfiyyətcə yeni mərhələnin 
başlanğıcını şərtləndirib. Vətən müharibə-
sindən sonra işğal dövründə məqsədli şə-
kildə məhv edilən, təhrif olunan və mənim-
sənilən tarixi-mədəni irsin bərpası mədəni 
məsələ olmaqla yanaşı, dövlətçilik və milli 
təhlükəsizlik məsələsi kimi daim diqqətdə 
saxlanılıb.    

Bu mərhələdə mədəniyyət siyasəti-
nin ideoloji dayağı Azərbaycan xalqının 
Ümummilli Lideri Heydər Əliyevin for-
malaşdırdığı azərbaycançılıq məfkurəsidir. 
Azərbaycançılıq milli kimliyi etnik, dini 
və regional fərqlərdən üstün tutaraq vahid 
dövlətçilik şüurunda birləşdirən ideoloji 
platformadır. “Azərbaycan mədəniyyəti – 
2040” Konsepsiyası da məhz bu ideologi-
yanı müasir çağırışlara uyğun şəkildə mə-

dəni siyasətin mərkəzinə yerləşdirir.
Konsepsiya qlobal mədəni transforma-

siyalar, rəqəmsallaşma, urbanizasiya, miq-
rasiya prosesləri və yeni kommunikasiya 
mühitləri nəzərə alınmaqla hazırlanmışdır. 
Sənədin əsas məqsədi Azərbaycanın mil-
li kimliyinə söykənən müasir mədəniyyət 
modelinin yaradılması, inkişafı və 2040-cı 
ilədək beynəlxalq mədəni inteqrasiyanın 
genişləndirilməsidir.

Sənəd mədəniyyət sahəsində fəaliyyətə 
vahid, sistemli və dayanıqlı yanaşmanı ger-
çəkləşdirir, mədəniyyət siyasətinin dövlət 
idarəçiliyi, sosial-iqtisadi inkişaf, təhsil, 
elm və innovasiyalarla üzvi əlaqəsini qurur. 
Bu yanaşma mədəniyyəti dövlətin digər 
strateji prioritetlərindən ayrı deyil, onlarla 
qarşılıqlı təsirdə olan canlı sistem kimi təq-
dim edir.

Müasir dövrdə insan kapitalı dövlətlə-
rin əsas rəqabət üstünlüyüdür. Bu kapitalın 
keyfiyyəti isə bilavasitə mədəni mühitdən, 
yaradıcı düşüncədən və intellektual inki-
şafdan asılıdır. Sağlam mədəni və yaradıcı 
həyat tərzi fərdin potensialının üzə çıxma-
sında, sosial məsuliyyətin formalaşmasında 
və innovativ düşüncənin təşviqində mühüm 
rol oynayır.

Konsepsiyada mədəniyyətin həyat tər-
zinin ayrılmaz hissəsinə çevrilməsi əsas 
prioritetlərdən biri kimi müəyyən edilir. Bu, 
mədəniyyətin yalnız bayram və tədbirlər 

çərçivəsində deyil, eyni zamanda, gündə-
lik davranışda, ünsiyyətdə, bilik əldəetmə 
prosesində və sosial münasibətlərdə fəal 
rol alması deməkdir. Beləliklə, mədəniyyət 
sosial ədalətə əsaslanan, inklüziv və dina-
mik cəmiyyətin formalaşmasında mühüm 
vasitəyə çevrilir.

Xatırladaq ki, qloballaşma mədəniy-
yətlərarası qarşılıqlı təsiri gücləndirməklə 
yanaşı, milli kimliklər üçün ciddi çağırışlar 
yaradır. “Azərbaycan mədəniyyəti – 2040” 
Konsepsiyası da bu çağırışlara cavab ola-
raq milli-mənəvi dəyərlərin qorunmasını 
və inkişafını prioritet kimi müəyyənləşdi-
rir. Azərbaycan dili, tarixi şüur, milli həm-
rəylik, tolerantlıq və dövlətçilik ənənələri 
adıçəkilən konsepsiyanın ideoloji əsasını 
təşkil edir.

Eyni zamanda, sənəd qapalı mədəniy-
yət modelini deyil, açıq və dialoqa əsasla-
nan mədəni siyasətin həyata keçirilməsini 
şərtləndirir. Azərbaycan mədəniyyətinin 
beynəlxalq mədəni mübadilədə fəal işti-
rakı, mədəni diplomatiyanın genişləndi-
rilməsi və yaradıcı sənayelərin inkişafı bu 
siyasətin əsas prinsipləridir. 

Konsepsiyanın uğurla həyata keçiril-
məsi üçün mədəniyyət sahəsində norma-
tiv-hüquqi bazanın təkmilləşdirilməsi və 
idarəetmə mexanizmlərinin müasirləşdiril-
məsi zəruri hesab edilir. Dövlət, özəl sektor 
və vətəndaş cəmiyyəti institutları arasında 
əməkdaşlığın gücləndirilməsi mədəniyyə-
tin dayanıqlı inkişafının əsas şərtlərindən 
biridir. Bu kontekstdə mədəni və yaradıcı 
sənayelər xüsusi əhəmiyyət kəsb edir. Kino, 
musiqi, dizayn, nəşriyyat, audiovizual me-
dia və digər sahələr həm mədəni dəyər ya-
radır, həm də iqtisadi inkişaf və məşğulluq 
baxımından mühüm potensiala malikdir.

Konsepsiya Azərbaycan dilini, davra-

nış və bilgi mədəniyyətini, ədəbiyyatı, in-
cəsənəti və mədəni irsi mədəniyyətin əsas 
sahələri kimi müəyyən edir. Bu sahələr 
milli kimliyin qorunması və gələcək nəsil-
lərə ötürülməsi baxımından strateji önəm 
daşıyır. “Azərbaycanın mədəniyyət dəyər-
ləri” anlayışı isə milli-mənəvi dəyərlərlə 
yanaşı, hüququn aliliyi, ədalətlilik, bəra-
bərlik, azadlıq və digər ümumbəşəri dəyər-
ləri özündə birləşdirir. Bu yanaşma milli və 
universal dəyərlər arasında harmoniyanın 
gerçəkləşməsinə xidmət edir.

Konsepsiyanın icrası 2026–2030, 
2031–2035 və 2036–2040-cı illəri əhatə 
edən 3 mərhələdə nəzərdə tutulur. Hər 
mərhələ üzrə tədbirlər planlarının əvvəlki 
mərhələnin nəticələrinin qiymətləndirilmə-
si əsasında hazırlanacağı bildirilir. Belə bir 
yanaşmanın, eyni zamanda,  çevik idarəet-
mə və səmərəli monitorinq mexanizmlə-
rinin tətbiqinə əlverişli şərait yaradacağı 
da gözlənilir.  Bu çərçivədə Azərbaycan 
dilinin və ədəbiyyatının inkişafı, mədəni 
və təbii irsin qorunması, incəsənət və au-
diovizual sənayenin inkişafı, davranış və 
bilgi mədəniyyətinin gücləndirilməsi, eləcə 
də mədəni və yaradıcı sənayelərin təşviqi 
üzrə dövlət proqramlarının hazırlanması da 
planlaşdırılır.

Konsepsiyanın mühüm hədəflərindən 
biri Azərbaycanın tarixi coğrafiyasına mə-
dəni qayıdışın gerçəkləşdirilməsi, işğaldan 
azad edilmiş ərazilərdə dağıdılmış mədəni 
irsin bərpası və mədəni həyatın canlandı-
rılmasıdır. Azərbaycan dilinin birləşdirici 
regional rolunun gücləndirilməsi isə milli 
həmrəyliyin və mədəni inteqrasiyanın əsas 
prinsiplərindən biri kimi çıxış edir.  

2003–2025-ci illər ərzində mədəniyyət 
sahəsində həyata keçirilən siyasət “Azər-

baycan mədəniyyəti – 2040” Konsepsiya-
sı üçün möhkəm institusional və ideoloji 
baza formalaşdırıb. Bu dövrdə mədəniy-
yət infrastrukturu genişləndirilib, kino və  
teatr sahəsində dövlət dəstəyi gücləndi-
rilib,  beynəlxalq festivallar və mədəniy-
yət günləri təşkil olunub. Qobustan, Şəki, 
Hirkan meşələri və Xınalıq Köç yolu kimi 
irs nümunələrinin UNES&O səviyyəsində 
tanınması ilə Azərbaycanın mədəni irsinin 
qlobal əhəmiyyəti təsdiqlənib.  Azərbayca-
nın 24 qeyri-maddi mədəni irs nümunəsinin 
UNES&O siyahılarına daxil edilməsi isə 
milli mədəniyyət siyasətinin uğurlu nəticəsi 
kimi tarixə yazılıb.  

Beləliklə, “Azərbaycan mədəniyyəti – 
2040” Konsepsiyası mədəniyyəti milli inki-
şafın strateji dayağına çevirən, suverenliyin 
mədəni ölçüsünü möhkəmləndirən və gələ-
cək nəsillər üçün dayanıqlı mədəni mühit 
yaradan fundamental sənəddir. Bu konsep-
siyanın ardıcıl və səmərəli icrası Azərbay-
canı regional və qlobal miqyasda mədəni 
güc mərkəzi kimi mövqeni gücləndirəcək, 
milli kimliyin qorunması ilə müasir inkişaf 
arasında sağlam tarazlığı təmin edəcək.

Azərbaycan mədəniyyətinin müasir 
modeli qlobal çağırışlara cavab vermək-
lə yanaşı, milli-mənəvi dəyərlərin qoru-
nub saxlanılmasını gerçəkləşdirəcək. Bu 
məqsədlə konsepsiya milli mədəniyyətə 
yeni strateji baxışı şərtləndirir. Sənədin 
uğurla həyata keçirilməsi və müasir mə-
dəniyyət modelinin işlək olması üçün nor-
mativ-hüquqi bazanın təkmilləşdirilməsi, 
idarəetmə formasının, müasir sosial-iqti-
sadi yanaşmanın və ahəngdar fəaliyyətin 
təmin edilməsi zəruridir. 

V.%İNYATOĞLU
XQ

TRIPP-in icrası üzrə çərçivə sənədi əməli 
işlərə başlamaq üçün mühüm addımdır

“Beynəlxalq Sülh və Rifah naminə Tramp Marşrutu”nun (TRI33) 
icrası üzrə çərçivə sənədinin qəbul edilməsi 8 avqust Vaşinqton sam-
miti çərçivəsində əldə olunmuş razılıqlara ABŞ tərəfinin sadiqliyini bir 
daha nümayiş etdirməklə yanaşı, bu sahədə əməli işlərə başlamaq üçün 
mühüm addımdır. Bu, eyni zamanda, Ermənistanın üzərinə götürdüyü 
öhdəliklərin yerinə yetirilməsi baxımından əhəmiyyət kəsb edir.

Bunu XİN-in Mətbuat xidməti idarəsi-
nin rəisi Ayxan Hacızadə TRIPP-in icrası 
üzrə çərçivə sənədinə dair yerli mətbuatın 
sualına cavabında söyləyib. A.Hacızadə, 
onu da bildirib ki, Azərbaycanın əsas his-
səsi ilə onun Naxçıvan Muxtar Respubli-
kası arasında maneəsiz bağlantının təmin 

edilməsi ölkəmizin əsas prioritetlərindən 
biridir. TRIPP marşrutu bununla yanaşı, 
daha geniş bölgədə ticarət və bağlantıların 
şaxələndirilməsi baxımından vacibdir.

